
REXISTRO XERAL DA VALEDORA DO POBO

A
NTIAGO DE COMPOSTEL -
” Oata: 02/11/202010:27:02

SAIDA 13093/20

Reclamante: |

Expediente. N2 RSCTG 91/2020

ASUNTO: Resolucion da Comision da Transparencia de Galicia na reclamacion presentada
ao amparo da disposicién adicional quinta da Lei 1/2016, do 18 de xaneiro, de transparencia
e bo goberno

Vista & reclamacion presentada por_ mediante escrito presentado
polo interesado na oficina de Correos o 24 de xullo de 2020, e considerando os antecedentes
e fundamentos xuridicos que se especifican a continuacion, a Comisién da Transparencia na
sesion celebrada o dfa 27 de outubro de 2020, adopta a seguinte resolucidn:

ANTECEDENTES

Primeiro. Fpresentou, mediante escrito na oficina de Correos,
dirixido ao Consejo de Transparencia y Buen Gobierno, unha reclamacidén ao amparo do
disposto na disposicién adicional quinta da Lei 1/2016, do 18 de xaneiro, de transparencia e
bo goberno, contra a desestimacion por silencio administrativo da sua solicitude de acceso a
informacion ante o Concello de Vigo e a Deputacion Provincial de Pontevedra, referente
identificacidn dos funcionarios e o persoal laboral que formaron parte, en representacion das
citadas administracidns publicas, no Tribunal Cualificador das probas de seleccion de persoal
do Consorcio da Zona Franca de Vigo (Pontevedra) para cubrir una praza de Técnica/o
xuridica/o da oferta de emprego publico do 2018.

O referido Consejo de Transparencia y Buen Gobierno, remitiu a reclamacién 4 Comisién da
Transparencia de Galicia por considerala competente para resolver, reclamacion que tivo
entrada no rexistro do Valedor do Pobo o 6 de agosto de 2020.

O reclamante indicaba que con data do 2 de xufio de 2020 solicitou a@ Deputacién Provincial
de Pontevedra e ao Concello de Vigo a identificacién dos funcionarios ou persoal laboral que
formaron parte, en representacién das citadas Administracions Publicas, do Tribunal
cualificador das probas de seleccion de persoal do Consorcio da Zona Franca de Vigo, na Oferta
de Emprego Publico de 2018, para cubrir unha praza de Técnico/a Xuridico, sen obter resposta
a sua solicitude.

Ao solicitante se lle requiriu a acreditacion da sua identidade. Con data do 4 de setembro de
2020, remite copia do seu DNI.

Segundo. Con data do 2 de setembro de 2020 déuselle traslado da documentacién achegada
polo reclamante ao Concello de Vigo e & Deputacion Provincial de Pontevedra para que, en
cumprimento da normativa de transparencia, achegasen informe e copia completa e
ordenada do expediente.

A recepcion da solicitude polas duas administracions foi o 3 de setembro de 2020.

Terceiro. Con data do 14 de setembro de 2020 o Concello de Vigo contesta a peticion
remitindo o informe e o expediente instruido.

Neste informe, en resumo, indicase que os datos sobre os tribunais de seleccion dos procesos
selectivos do Concello de Vigo son obxecto de publicidade activa tanto nos boletins oficiais
como na Sede Electrdnica na seccién "Ofertas de Emprego". Porén o tribunal sobre o que se
require informacidn non é de ningun proceso selectivo organizado, nin que ten como destino
o Concello de Vigo. Se trata dun proceso selectivo organizado polo Consorcio Zona Franca de
Vigo e ao tratarse doutra entidade xuridica con personalidade propia e competencias de seu,
sendo un proceso selectivo propio, é esta institucidn @ que terd a informacidén sobre os
membros que compuxeron o tribunal concretado.

O Concello informa que si é certo que persoal do Concello de Vigo ten participado e
colaborado en procesos selectivos doutras administracions, pero no que corresponde a este
proceso concreto, non existe peticion formal algunha do Consorcio Zona Franca de Vigo
(Pontevedra), solicitando a colaboracién de persoal municipal para o tribunal cualificador de
referencia. Consta no expediente resolucion do 7 de setembro de 2020, pola que se resolve a
solicitude de acceso a informacién, na que se acorda a remision da solicitude ao Consorcio
Zona Franca de Vigo por considerar que é o drgano competente para resolver.

Cuarto.- con data do 9 de outubro de 2020, tivo entrada no Rexistro do Valedor do Pobo
informa da Deputacién Provincial de Pontevedra no que comunica que non tramitou ningunha
proposta de nomeamento de persoal para formar parte do Tribunal do proceso selectivo de
referencia, e non deu resposta a devandita peticion de informaciéon por tratarse dun

expediente alleo @ Administraciéon Provincial; entendendo que seria o Consorcio da Zona
Franca de Vigo, como Organismo responsable do proceso selectivo, quen debe identificar aos
membros do Tribunal designados Unica e exclusivamente por dito Organismo.

Asi mesmo informa que a funcionaria técnica de Admon. Xeral-
Grupo Al e desta Deputacién Provincial, formou parte do

devandito tribunal.
FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso & informacion publica
e bo goberno, de cardcter basico na sua practica totalidade, establece que contra toda
resolucién expresa ou presunta en materia de acceso a informacidn, podera interpoiierse
unha reclamacion ante o Consejo de Transparencia y Buen Gobierno, con cardcter potestativo
e previa a sla impugnaciéon en via contencioso-administrativa. Esa mesma lei, na sua
disposicién adicional cuarta, establece que a resolucion da reclamacion prevista no artigo 24
corresponderd, nos supostos de resoluciéns ditadas polas Administracions das Comunidades
auténomas e o seu sector publico, e polas Entidades Locais comprendidas no seu ambito
territorial, ao érgano independente que determinen as Comunidades Autonomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucion expresa ou presunta en materia de acceso @ informacién publica,
podera interpofierse unha reclamacién ante o Valedor do Pobo, correspondendo @ Comisién
da Transparencia, de acordo co disposto no artigo 33, a resolucion das devanditas
reclamacions.

A disposicion adicional quinta da lei establece que resolver esas reclamaciéns corresponder3,
no suposto de resolucions ditadas polas entidades locais de Galicia, ao Valedor do Pobo, ao
que se adscribe a Comisién da Transparencia, que por tanto é a competente para resolver.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacion axustarase
ao previsto nos paragrafos 2, 3, e 4 do artigo 24 da Lei 19/2013, que establece que as
reclamacions contra resolucions en materia de acceso @ informacion, que ten caracter
potestativo e previo a impugnaciéon en via contencioso-administrativa, axustaran a sua
tramitacion ao disposto na lexislacion de procedemento administrativo comuin en materia de
recursos.

Terceiro. Dereito de acceso a informacidn publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder a informacion publica, entendida esta como os contidos ou documentos, calquera
que sexa o seu formato ou soporte, que consten en poder dalgin dos suxeitos incluidos no
ambito de aplicacion desta lei e que fosen elaborados ou adquiridos en exercicio das suas
funcidns, do mesmo xeito que a definicion contida no artigo 13 da Lei estatal 19/2013 que ten
cardcter basico.

O concepto de informacién publica e o dereito de acceso 4 mesma configuranse de forma
ampla tanto na normativa autondmica como na estatal. Os titulares do dereito son todas as
persoas, sen que o solicitante estea obrigado a motivar a sua solicitude de acceso &
informacion (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacion relativa a aquela actividade (art. 1). No seu
preambulo sinala que a transparencia, o acceso & informacién publica e as normas de bo
goberno deben ser os eixos fundamentais de toda accién politica e sé cando a accidn dos
responsables publicos sométese a escrutinio, cando os cidadans poden cofiecer como se
toman as decisions que lles afectan, como se manexan os fondos publicos ou baixo que
criterios actiian as nosas institucions podese falar do inicio dun proceso no que os poderes
publicos comezan a responder a unha sociedade que é critica, esixente e que demanda
participacion dos poderes publicos.

Pola sGa banda, a Lei galega 1/2016, sinala na sta Exposicidn de Motivos que a crecente
esixencia cidada de control publico da actuacién das administracions aconsella a aprobacion
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacion publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamacions fronte as
resoluciéns en materia de acceso a informacion publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucién expresa ou presunta en
materia de acceso a informacion poderd interpofierse unha reclamaciéon con caracter
potestativo e previo 4 stia impugnacién na via contencioso-administrativa.



(+34) 981 56 97 40 Rua do Horreo, 65
15700, Santiago de Compostela

ACorufia

info@comisiondatransparencia.gat www.comisiondatransparencia.gal

Esta reclamacion interpofierase no prazo dun mes para contar desde o dia seguinte ao da
notificacion do acto impugnado ou desde o dia seguinte a aquel no que se produzan os efectos
do silencio administrativo.

Tal e como establece o Criterio Interpretativo 1/2016, do Consejo de Transparencia y Buen
Gobierno, de acordo con reiterada doutrina xurisprudencial e coas previsidns normativas
contidas nos artigos 122 e 124 da Lei 39/2015, poderanse interpofier recursos de alzada e
reposicion, respectivamente, respecto de resolucions presuntas en calquera momento fronte
a actos que non sexan expresos.

O Concello de Vigo non resolveu a solicitude de acceso a informacién dentro do prazo dun
mes dende a solicitude, establecido no artigo 27.4 da Lei 1/2016, sendén con data do 7 de
setembro, unha vez que o interesado tifia presentada a sta reclamacion, e non consta que a
Deputacion Provincial de Pontevedra resolvese expresamente a solicitude, polo que debe
admitirse a reclamacion por estar presentada en prazo.

Quinto.- Analise do expediente

O interesado solicitou ao Concello de Vigo e @ Deputaciéon Provincial de Pontevedra, a
identificacion dos funcionarios e o persoal laboral que formaron parte, en representacién das
citadas administracidns publicas, do Tribunal Cualificador das probas de seleccion de persoal
do Consorcio da Zona Franca de Vigo para cubrir una praza de Técnica/o xuridica/o da oferta
de emprego publico do 2018. A informacidn solicitada, debe considerarse informacién publica
de conformidade co disposto no artigo 24 da Lei 1/2016.

O Concello de Vigo resolveu expresamente con data do 7 de setembro de 2020, féra de prazo,
a solicitude de acceso a informacion. De acordo coa informacion remitida e coa resolucidn
ditada, o Concello de Vigo non designou representante nese tribunal. O proceso selectivo non
esta organizado polo Concello, dado que se trata dun proceso selectivo organizado polo
Consorcio Zona Franca de Vigo, e ao tratarse doutra entidade xuridica con personalidade
propia e competencias de seu, debe ser esta institucion a que debe proporcionar a
informacion solicitada.

O Concello informa que en relaciéon a este proceso concreto, non existe peticion formal
algunha, por escrito ou documentada do Consorcio Zona Franca de Vigo solicitando a
colaboracion de persoal municipal para o tribunal cualificador de referencia. De acordo co
anterior, considérase correcta, ainda que féra de prazo a resolucion do Concello de Vigo na
que se acorda a remision da solicitude ao Consorcio Zona Franca de Vigo por considerar que
é 0 6rgano competente para resolver en aplicacion do artigo 19.1 da Lei 19/2013.

Respecto da Deputacidn Provincial de Pontevedra, informa que tampouco tramitou ningunha
proposta de nomeamento de persoal para formar parte do Tribunal do proceso selectivo e
considera que debe ser o Consorcio da Zona Franca de Vigo, como Organismo responsable do
proceso selectivo ao que fai referencia o interesado, quen debe identificar aos membros do
Tribunal designados Gnica e exclusivamente por dito Organismo. Asi mesmo informa que unha
funcionaria da deputacién, formou parte do dito tribunal. Neste caso, a Deputacién Provincial
debeu resolver expresamente, remitindo a solicitude ao Consorcio, en cumprimento do
disposto no artigo 19.1 da Lei 19/2013.

A Deputacién Provincial de Pontevedra non resolveu a solicitude de acceso & informacion do
interesado, polo que debe lembrarselle que, de acordo co disposto no artigo 20.6 da Lei
19/2013, o incumprimento reiterado da obrigacion de resolver en prazo ten a consideracion
de infraccién grave para os efectos da aplicacién aos responsables do réxime disciplinario
previsto na correspondente normativa reguladora.

En base aos feitos e fundamentos de dereito anteriormente expresados, a Comisidon da
Transparencia,

ACORDA

Primeiro: Estimar por motivos formais a reclamacion presentada por _

ontra a desestimacidn por silencio administrativo da sta solicitude de acceso a
informacion ante o Concello de Vigo e estimar a reclamacién presentada contra a
desestimacion por silencio administrativo da solicitude presentada ante a Deputacion
Provincial de Pontevedra, referente a identificacion dos funcionarios e o persoal laboral que
formaron parte, en representacion das citadas administracions publicas, no Tribunal
Cualificador do Consorcio da Zona Franca de Vigo.

Segundo: Instar a Deputacidn Provincial de Pontevedra, a que, en cumprimento do disposto
no artigo 19.1, resolva expresamente a solicitude presentada e aremita ao Consorcio da Zona
Franca de Vigo para a sua resolucion.

Contra esta resolucién que pon fin @ via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte & notificacion desta resolucién, ante a Sala do contencioso-
administrativo do Tribunal Superior de Xustiza de Galicia, de conformidade co previsto no

artigo 10.1 da Lei 29/1998, do 13 de xullo, reguladora da xurisdicién contencioso-
administrativa.

